
	Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында


	


Татарстан Республикасы 
ЗАКОНЫ

	
	Татарстан Республикасы

Дәүләт Советы тарафыннан 

2005 елның 9 декабрендә

кабул ителде


(2007 елның 27 апрелендәге 16-ТРЗ номерлы, 2008 елның 20 маендагы 19-ТРЗ номерлы, 2009 елның 9 гыйнварындагы 3-ТРЗ номерлы, 2009 елның 30 июлендәге 37-ТРЗ номерлы, 2011 елның 13 декабрендәге 104-ТРЗ номерлы, 2013 елның 13 апрелендәге 30-ТРЗ номерлы, 2013 елның 20 маендагы 41-ТРЗ номерлы, 2018 елның 11 апрелендәге 17-ТРЗ номерлы Татарстан Республикасы законнары редакциясендә)

Әлеге Закон Россия Федерациясе Торак кодексы нигезендә торак урыны һәм коммуналь хезмәт күрсәтүләр өчен түләүнең Татарстан Республикасында торак урыны һәм коммуналь хезмәтләр өчен түләгәндә гражданнарга субсидияләр исәпләп чыгару өчен кулланыла торган төбәк стандартларын (алга таба – төбәк стандартлары) барлыкка китерү нигезләрен билгели. 

1 статья. Төбәк стандартларын барлыкка китерүнең гомуми принциплары

Төбәк стандартларын барлыкка китерүнең гомуми принциплары түбәндәгеләрдән гыйбарәт:

халыкның ирешелгән тормыш дәрәҗәсен төшермәү;

торак-коммуналь хуҗалыкка Татарстан Республикасы бюджеты чыгымнарын оптимальләштерү;

төбәк стандартларын барлыкка китерү процедураларының ачыклыгы һәм үтә күренүчәнлеге.

2 статья. Субсидия исәпләп чыгару өчен кулланылучы торак урыны норматив мәйданының төбәк стандарты

1. Субсидия исәпләп чыгару өчен кулланылучы торак урыны норматив мәйданының төбәк стандарты гражданнарны торак белән тәэмин итүнең ирешелгән дәрәҗәсенә карап билгеләнә. 

2. Субсидия исәпләп чыгару өчен кулланыла торган торак урыны норматив мәйданының төбәк стандарты түбәндәгеләргә карата билгеләнә:

ялгыз яшәүче гражданга;

ике кешедән торган гаиләнең бер әгъзасына;

өч кешедән торган гаиләнең бер әгъзасына;

дүрт кешедән торган гаиләнең бер әгъзасына;

биш һәм аннан да күбрәк кешедән торган гаиләнең бер әгъзасына.
(2 өлеш 2013 елның 20 маендагы 41-ТРЗ номерлы Татарстан Республикасы Законы редакциясендә)
3 статья. Торак-коммуналь хезмәт күрсәтүләр хакының төбәк стандарты
1. Россия Федерациясе Торак кодексының 159 статьясындагы 2 өлешенең 1 – 3 пунктларында күрсәтелгән затлар өчен торак-коммуналь хезмәт күрсәтүләр  бәясенең төбәк стандарты күләме төзекләндерү дәрәҗәсе, конструктив һәм техник параметрлары муниципаль берәмлектәге уртача шартларга туры килә торган  күпфатирлы йортлардагы торак урыннарында социаль наем шартнамәләре буенча яши торган яллаучыларның торак урыныннан файдалануы өчен түләү (наем өчен түләү) күләменнән, бу яллаучылар өчен торак урынын карап тотуга һәм ремонт ясауга түләү күләмен исәпләп чыгару өчен кулланыла торган бәяләр күләменнән, коммуналь хезмәт күрсәтүләрне куллануның бу яллаучылар өчен коммуналь хезмәт күрсәтүләргә түләү күләмен исәпләп чыгару өчен кулланыла торган бәяләреннән, тарифларыннан һәм нормативларыннан чыгып билгеләнә. Торак урыннары милекчеләре өчен торак-коммуналь хезмәт күрсәтүләр бәясенең төбәк стандарты күләме бу яллаучылар өчен торак урынын карап тотуга түләү күләмен исәпләп чыгару өчен кулланыла торган бәяләр күләменнән, капиталь ремонт ясауга кертемнең минималь күләменнән (Россия Федерациясе Торак кодексы нигезендә капиталь ремонт ясауга кертемнәр түләгән очракта), коммуналь хезмәт күрсәтүләр өчен кирәкле чималга бәяләрдән, тарифлардан һәм бу яллаучылар өчен коммуналь хезмәт күрсәтүләргә түләү күләмен исәпләп чыгару өчен кулланыла торган коммуналь хезмәт күрсәтүләрне куллану нормативларыннан чыгып билгеләнә. (1 өлеш 2013 елның 13 апрелендәге 30-ТРЗ номерлы, 2018 елның 11 апрелендәге 17-ТРЗ номерлы Татарстан Республикасы законнары редакциясендә)
2. Муниципаль берәмлектәге уртача шартлар күп фатирлы торак йортларда урнашкан торак урыннары яисә йортлар өчен торак урынын тотуга, түбәндәге хезмәт күрсәтүләргә түләүне исәпләп чыгарганда билгеләнә, аңа хезмәт күрсәтүләрнең түбәндәге исемлекләре кертелә: (беренче абзац 2018 елның 11 апрелендәге 17-ТРЗ номерлы Татарстан Республикасы Законы редакциясендә)
каты коммуналь калдыклар белән эш итү, салкын су белән тәэмин итү, электр энергиясе белән тәэмин итү, газ белән тәэмин итү (шул исәптән көнкүреш газын баллоннарда китереп тору, мич белән җылытыла торган биналарга каты ягулык китереп тору) – минималь исемлек; (икенче абзац 2018 елның 11 апрелендәге 17-ТРЗ номерлы Татарстан Республикасы Законы редакциясендә)
торак урынын тоту, каты коммуналь калдыклар белән эш итү, салкын су белән тәэмин итү, су җибәреп тору, җылыту, электр энергиясе белән тәэмин итү, газ белән тәэмин итү (шул исәптән газ приборлары ярдәмендә индивидуаль җылыту булганда) – уртача исемлек; (өченче абзац 2009 елның 30 июлендәге 37-ТРЗ номерлы, 2013 елның 20 маендагы 41-ТРЗ номерлы,  2018 елның 11 апрелендәге 17-ТРЗ номерлы Татарстан Республикасы законнары редакциясендә)
торак урынын тоту, каты коммуналь калдыклар белән эш итү, салкын һәм җылы су белән тәэмин итү, су җибәреп тору, җылыту, электр энергиясе белән тәэмин итү, газ белән тәэмин итү (шул исәптән газ приборлары ярдәмендә индивидуаль җылыту булганда) – тулы исемлек; (дүртенче абзац 2011 елның 13 декабрендәге 104-ТРЗ номерлы, 2013 елның 20 маендагы      41-ТРЗ номерлы, 2018 елның 11 апрелендәге 17-ТРЗ номерлы Татарстан Республикасы законнары редакциясендә)
торак урынын тоту, каты коммуналь калдыклар белән эш итү, салкын һәм җылы су белән тәэмин итү, су җибәреп тору, җылыту, электр энергиясе белән тәэмин итү, газ белән тәэмин итү (шул исәптән газ приборлары ярдәмендә индивидуаль җылыту булганда), лифт – максималь исемлек. (Бишенче абзац 2011 елның 13 декабрендәге 104-ТРЗ номерлы, 2013 елның 20 маендагы 41-ТРЗ номерлы, 2018 елның 11 апрелендәге 17-ТРЗ номерлы Татарстан Республикасы законнары редакциясендә)
3. Һәр муниципаль берәмлек өчен уртача шартлар исемлеккә кертелгән теге яисә бу тәэмин ителеш дәрәҗәсенә карап дифференциацияләнә.

4. Үз көчен югалткан. –  2009 елның 9 гыйнварындагы 3-ТРЗ номерлы Татарстан Республикасы Законы.
4 статья. Гаиләнең җыелма керемендә торак урыны һәм коммуналь хезмәт күрсәтүләр өчен түләүгә гражданнар чыгымнарының максималь мөмкин өлешенең төбәк стандарты
Гаиләнең җыелма керемендә торак урыны һәм коммуналь хезмәт күрсәтүләр өчен түләүгә гражданнар чыгымнарының максималь мөмкин өлешенең төбәк стандарты чираттагы финанс елына халыкның тормыш дәрәҗәсе күрсәткеченнән һәм торак-коммуналь хезмәт күрсәтүләр хакыннан чыгып билгеләнә. 

5 статья. Төбәк стандартларының күләмнәрен билгеләү тәртибе
Төбәк стандартлары күләмнәре әлеге Законның 1 нче кушымтасы нигезендә исәпләп чыгарыла һәм ел саен чираттагы финанс елына Татарстан Республикасы бюджетын кабул иткәнче Татарстан Республикасы  башкарма хакимиятенең тарифларны дәүләт җайга салуы өлкәсендәге вәкаләтле органы тарафыннан раслана. (2009 елның 30 июлендәге 37-ТРЗ номерлы Татарстан Республикасы Законы редакциясендә)
6 статья. Төбәк стандартларының гамәлдә булу чоры
1. Әлеге Законның 5 статьясы нигезендә билгеләнгән төбәк стандартлары финанс елы башыннан үз көченә керә, әмма аларны раслаганнан соң  утыз календарь көннән дә иртәрәк булмаска тиеш. 

2. Төбәк стандартларының гамәлдә булу чоры бер елдан да ким булмаска тиеш, моңа әлеге Законның 7 статьясында билгеләнгән нигезләр буенча аларны вакытыннан алда карау очраклары керми. 
3. Торак-коммуналь хезмәт күрсәтүләр хакының төбәк стандартлары җылыту һәм җылыту арасындагы чорларга, шулай ук законнарда каралган бүтән очракларда дифференциацияле  билгеләнә, коммуналь ресурсларга тарифлар календарь буенча бүленгән очракта, шул исәптән мондый бүленеш буенча да билгеләнергә мөмкин. (3 өлеш 2013 елның 20 маендагы 41-ТРЗ номерлы Татарстан Республикасы Законы белән кертелгән)
7 статья. Төбәк стандартлары күләмнәрен вакытыннан алда карау
1. Төбәк стандартлары күләмнәрен вакытыннан алда карау өчен нигез әлеге Законның 8 статьясы нигезендә халыкның тормыш дәрәҗәсенең, торак-коммуналь хезмәт күрсәтүләр хакының, халыкның торак мәйданнары белән тәэмин ителешенең факттагы күрсәткечләренә төбәк стандартларының туры килүенә мониторинг ясау нигезендә билгеләнүче тормыш дәрәҗәсенең, торак-коммуналь хезмәт күрсәтүләр хакының, халыкның торак мәйданнары белән тәэмин ителешенең факттагы күрсәткечләрен нигезләнгән үзгәртү була. 

2. Төбәк стандартлары күләмнәре күп дигәндә елга бер мәртәбә вакытыннан алда каралырга мөмкин. 

3. Агымдагы финанс елына Татарстан Республикасы бюджеты турында законга үзгәрешләрне бер үк вакытта кертми торып, финанс елы дәвамында төбәк стандартлары күләмнәрен вакытыннан алда карау рөхсәт ителми. 

8 статья. Халыкның тормыш дәрәҗәсенең, торак-коммуналь хезмәт күрсәтүләр хакының, халыкның торак мәйданнары белән тәэмин ителешенең  факттагы күрсәткечләренә төбәк стандартларының туры килү мониторингы
1. Халыкның тормыш дәрәҗәсенең, торак-коммуналь хезмәт күрсәтүләр хакының, халыкның торак мәйданнары белән тәэмин ителешенең  факттагы күрсәткечләренә төбәк стандартларының туры килү мониторингы торак һәм торак-коммуналь хезмәтләр өчен түләгәндә дәүләт ярдәмен алуга халык хокукларын тәэмин итү максатларында башкарыла.

2. Халыкның тормыш дәрәҗәсенең, торак-коммуналь хезмәт күрсәтүләр хакының, халыкның тормыш мәйданнары белән тәэмин ителешенең  факттагы күрсәткечләренә төбәк стандартларының туры килү мониторингына әлеге Законның 2 нче кушымтасы нигезендә күрсәткечләр буенча мәгълүмат җыю һәм анализлау керә.
3. Халыкның тормыш дәрәҗәсенең, торак-коммуналь хезмәт күрсәтүләр хакының, халыкның тормыш мәйданнары белән тәэмин ителешенең  факттагы күрсәткечләренә төбәк стандартларының туры килү мониторингын үткәрү тәртибе Татарстан Республикасы Министрлар Кабинеты тарафыннан раслана.

4. Торак-коммуналь комплексы оешмаларының товарларына һәм хезмәт күрсәтүләренә тарифларны җайга салучы органнар, торак-коммуналь комплексы оешмалары халыкның тормыш дәрәҗәсенең, торак-коммуналь хезмәт күрсәтүләр хакының, халыкның торак мәйданнары белән тәэмин ителешенең  факттагы күрсәткечләренә төбәк стандартларының туры килү мониторингын үткәрү өчен кирәкле мәгълүматны вакыт аралыгын билгеләп һәм расланган формалар нигезендә тапшырырга тиеш. 

5. Үз көчен югалткан. – 2007 елның 27 апрелендәге 16-ТРЗ номерлы
9 статья. Әлеге Законның үз көченә керүе
Әлеге Закон 2006 елның 1 гыйнварыннан, әмма рәсми басылып чыккан көненнән кимендә 10 көн узгач, үз көченә керә.

Татарстан Республикасы 

        Президенты 

